
kinigin näod

(wea pfrau näod aigenddlä is,

woß deaf und woß dued af da wäjd)

amoj is a frau queen –

a was queen, si is nuu

und so gued wie da voda

hods kend, kends da suu.

suu und âalkind und den

wiida oj sâne süü,

und so ab und ab hea

bis af dii und af mii;

af mii und af dii

und afd iwa uns hii,

und so wie ma kôan âafang kend,

woas ma kôa end.

ojso ned queen is,

naa, sâj dued däsäj frau,

und i siegs, sidd is ken,

wo i hikim und schau.

und dädl frau, vošdeesd, is

ôanä ganz âanäglaj

waara kinigin gwesd goa

van gresdn wäjdraj.

mues owa, daß queen is

schâ lang sâj woaßd woj,

wäj sä nix mea vofindd

in kôan brodokoj.

kôa graniz vo landan

kendd ma, kôa šdaad

(
/( ( (

( (/

( (
(

( ( / /

/ (

( (

( ( (/

(

/

( ( (/

( / (

( (

( ( ( (/

( (

(

/ (/

( / ( (/

( (/

/ ( (

( / (

( ( (

( ( / (

( (

( / /

( ( (/

(

(



nend ma mea, wos san hofsiz

und grichdsšduj häd ghaad.

und siddem siechd mas draurä

(wea aung hod dazue)

owa ojwäu voj uumueß

šbad und frue.

und wäujs schâ sa schiggsoj

so šdandhaft ausgnießd,

und aa, wan sis voschujdd häd,

schâ lang hod abbießd,

so hod ma r eam volaubd,

daß kâ âjkean, wos wüj,

zwean und zbaris,

zbuemasquiggs und zdribbsdrüj.

afd wiida daß kâa,

ba wens lusd hod, âjkean,

ban buega, ban baun,

ban bedla und hean;

und zlesd, daß sä si mocha

deaf gräos oda glôa

fedagring oda schwaa

wiera zenddnašdôa.

a ganz xamt – hm xamt?

maj, i hoaß hojd asoo,

wie ma r ofd ebbas hoaßd,

wansd ned woaßd, wie und woo –

a ganz xamt – woaßd ned,

hof- oda deasdxind hods,

das roasd ojwäu vo eam hea

und mochd eam blooz.

kimd ojs keefa und hajschregg,

ojs fäjdmaus und scheea,

ojs milizmâa min undda-

und owaqueea.

raißd und schmaißd afd ojs windsšbrauk

und eadbiim ojß zamm,

oda drenggd und vosenggd ojß

ojs sindflud und flamm.

ojs neßn und diien,

ojs hizz und ojs frosd,

ojs viifoj und laidšdeam

bringds da dä bosd.

si säjm foad in liffdn

in an kojschwoazzn beegä

da ojdä kumma kudschied

droos – äjsdanvegä.

das flodrazzd und gragazzd

und da kutscha, dea brauchd

afd saj foirigä goaßl,

wanda wind zweng dauchd.

hindd oom ojs bedeanddä

hods älend sân blooz,

und dä kamafrau sori,

in kutscha sâj schooz.

as wans saifzad, a xaajs

und a schwöjhizz geed mid

daß vich und mensch aandd

âanä unddaschiid.

so foads, pfrau näod

und ojß zidad und baßd,

wos gêe hoidd gach und wo

säsä niedalaßd !

